
ԻԳԱ ՀԱԿՈԲՅԱՆ 

Ժամանակակից փիլիսոփայական և բնագիտական գրա՛կանության մեջ 

սիմետրիա չի գաղափարը գնալով ավելի ու ավելի լայն կիրառություն է ստա-

նում։ Գոյություն ունի այն կարծիքը, որ սիմետրիան կոնկրետ , գիտական կա-

տեգորիա է և չպետք է բարձրացվի փիլիսոփայական մակարդակի։ Մյուս տե-

սակետի համաձայն այն փիլիսոփայական կատեգորիա Է, ուստի և պետք է 

քննվի փիլիսոփայության այնպիսի Հիմնարար կատեգորիաների հետ միա-

սին, ինչպիսիք են տարածությունը, ժամանակը, շարժումը և այլն։ Ժամանա-

կակից բնագիտության և մաթեմատիկայի մեջ թերևս չկա մի բնագավառ, 

որը չհենվի այգ հասկացության վրա կամ հնարավոր չլինի դիտել այղ հաս-

կացության դիրքերից։ ՛հա առանձնապես վերաբերում է մաթեմատիկային, 

որտեղ սիմետրիան դրսևորվում է բացահայտ ձևով։ 

Փորձենք ցույց տալ սիմետրիայի հասկացության դերն ու նշանակությու-

նը մաթեմատիկական իմացության մեջ, ըստ էության չշոշափելով այն վի-

ճելի հարցը, թե արդյոք այդ հասկացությունը կոնկրետ գիտակա՛՛ն է, թե" 

պետք է դիտել որպես փիլիսոփայական կատեգորիա։ 

Սիմետրիայի գաղափարը ոչ բացահայտ ձևով հանդես է գալիս մաթե-

մատիկական զանա՛զան տեսություններում և էական դեր է խաղում մտածո-

ղության մաթեմատիկական եղանակի մեջ։ Բայց կոնկրետ ձևով այն մաթե-

մատիկայի մեջ երևան է եկել խմբերի տեսության ստեղծման կապակցու-

թյամբ, որպես զուտ մաթեմատիկայի բնագավառ։ Խմբերի տեսության ստ՛եղ-

ծումը կապված է է. Գա լուայի անվան հետ, որը մաթեմատիկայի մեջ մտցրեց 

խմբի հասկացությունը և առաջարկեց հանրահաշվական հավասարումները 

դասակարգել ըստ նրանց սիմետրիայի խմբերի։ Մաթեմատիկական ողջ խէա-

ցոլթյան համար միասնական հիմքի հնարավորության մասին Գալոլայի այս 

գաղափարները հետագայում սկսեցին ավելի խոր ազդեցություն գործել ամ-

բողջ մաթեմատիկայի զարգացման վրա։ 

Ավելի ուշ Ֆ. Կլայնը սիմետրիայի գաղափարն առաջ քաշեց որպես միաս-

նական սկզբունք՝ տարբեր երկրաչափական համակարգերի կառուցման հա-

մար։ տԱյսպիսով,— գրում Է նա,— որպես երկրաչափության ընդհանրացում 

ստացվում Է հետնյալ ծավալուն խնդիրը։ Տրված Է բազմաձևություն և նրա-

նում փոխակերպությունների խումբ։ Պահանջվում Է կառուցել այդ խմբի ին-

վարիանտների տեսությունը})1 ։ Ֆ, Կլայնի «Էռլանգենյան ծրագիրя անունն 

ստացած այգ աշխատության հիմնական գաղափարն այն Է, որ ցանկացած 

երկրաչափություն կարելի Է դիտել որպես փոխակերպումների որոշ անընդ-

հատ խմբի ինվարիանտների տեսություն։ Այստեղ սիմետրիան հանդես Է գա-

1 Փ. К л е й н , Сравнительное обозрение новейших математических исследований 
(«Об основаниях геометрии», М„ 1956, стр. 402). 



լիս որպես տվյալ խմբի որոշ ենթախումբ, Այդ գաղափարի զարգացման և 

երկրաչափության սահմաններից նրա դուրս գալու հետ ակնհայտ դարձավ, 

որ սիմետրիայի սկզբունքը կարող է ծառայել որպես միասնական հիմք՝ միա-

վորելու ժամանակակից մաթեմատիկայի հսկա շենքի բոլոր անջատ մասերը, 

Այդ գաղափարը չմնաց նաև զուտ մաթեմատիկայի շրջանակներում, Ֆ. Կլայնն 

իր կոնցեպցիան զարգացրեց և կիրառեց նաև ֆիզիկայի ու մեխանիկայի մեջt 

Հարաբերականության տեսությունը, որը նոր՝ ֆիզիկական հնչեղություն 

հաղորդեց «էռլանգենյան ծրագրինЯ, սկիզբ գրեց ֆիզիկայի նկատմամբ տե-

սական֊խմբային կամ էռլանգենյան մոտեցմանը, Ըստ Ֆ. Կլայն ի աշակերտ 

Գ. Վայլի, ողջ հարաբերականության տեսությունը, դիտված որպես քառաչափ 

տարածս, ժամանակի ինվարիանտների տեսություն, ավելին չէ, քան սիմետ-

րիայի տեսության մեկ այլ ասպեկտ2։ Ֆ. Կլայնի ծրագիրը, որպես սիմետրիայի 

տարբեր ձևերի որոնումների խնդիր, այսպիսով, դուրս է գալիս ոչ միայն 

երկրաչափության, այլև ընդհանրապես մաթեմատիկայի շրջանակներից և 

վերածվում է ողջ բնագիտության համար միասնական սկզբունքի որոնում-

ների պրոբլեմի, Բայց բուն պրոբլեմը, ինչպես մատնանշվեց, առաջին անգամ 

է ձևակերպվում որպես մաթեմատիկական պրոբլեմ և նրա լուծման բանալին 

գտնվում է մաթեմատիկական իմացության ոլորտում t Հենց այստեղ է սի-

մետրիայի հասկացությունը կիրառական ուժ ստանում և վերածվում մեթո-

դաբանական ու էվբիստիկական հզոր սկզբունքի, որի նշանակությունը դուրս՛ 

է դալիս մաթեմատիկայի սահման՛ներից։ 

Մաթեմատիկայի մեջ սիմետրիան սահմանվում է խմբերի տեսության 

լեզվով։ Այդ սահմանումն աչքի է ընկնում արտակարգ ընդհանրությամբ և 

գործադրելի է ժամանակակից գիտության բոլոր ձևայնացվող բնագավառնե-

րում։ Սակայն սիմետրիայի հասկացության ինչպես պատմական, այնպես էլ 

տրամաբանական ակունքները պետք է որոնել ոչ թե խմբերի տեսության կամ 

ինվարիանտների տեսության, այլ նույնության պրոբլեմի մեջ։ 

Մաթեմատիկայի մեջ սիմետրիան հանդես է գալիս որպես առանձնահա-

տուկ օրինաչափություն։ Մաթեմատիկական օբյեկտի սիմետրիայի խումբ 

ասելով հասկանում ենք օբյեկտի կամ նրա մասերի բոլոր ինքն ահա մազեղու-

թյունների ամբողջությունը։ Երկրաչափության մեջ որպես այդ օրինաչափու-

թյան հիմք հանդես է գալիս երկրաչափական օբյեկտների հավասարության, 

ավելի ճիշտ՝ համատեղելիության (կոնգրոլէնտոլթյան) հասկացությունը։ Տա-

րածության կառուցվածքը կարելի է նկարագրել, հենվելով բացառապես հա-

մատեղելիության հասկացության վրա, ինչպես դա անում էր Հելմհոլցը3։ Այդ 

հասկացության հիմնավորումը դուրս է գալիս երկրաչափության ոլորտից Ա 

անցնում է մաթեմատիկայի, ինչպես նաև գիտության փիլիսոփայական պրոբ-

լեմների բնագավառը, Փիլիսոփայության պատմության մեջ մենք այդ հիմ-

նավորողը գտնում ենք նույնության պրոբլեմում. Նույնությունը հանդես է 

գալիս որպես սիմետրիայի հիմք4 և որպես այդպիսին կարիք է զգում մի փոքր 

ավելի մանրամասն քննարկման։ 

2 Г. В е й л ь, Симметрия, М., 1966, стр. 49. 
3 Г. Г е л ь :М г о л ь ц, О фактах, лежащих в основаниях геометрии. ( «Обоснова-

ниях геометрии», 1957, стр. 366—382). 
* Н. Ф. О в ч и н н и к о в , Принципы сохранения, М., 1966, стр. 46; В. С. Г о т т , 

Философские вопросы современной физики, М., 1967. 



Նու ւնոլթյան պրոբլեմի տրամաբանական կողմը մշակել է Արիստոտելը։ 

՛հա առաօ է քաշել А = А սկզբունքը, որն ստացել է նույնության կամ մտա-

ծողութւան մեջ հակասությունների արգելքի օրենք անվանումը» Մաթեմա-

տիկական իմացության ոլորտում դրա նշանակությունը դժվար է գերագնահա-

տել։ «Մաթեմատիկայի հիմքը,— գրել է Լայրնիցը,— հակասության կամ նույ-

նության սկզբունքն է, այսինքն այն դրույթը, որ դատողությունը լի կարող 

լինել միաժամանակ ճշմարիտ և կեղծ, որ, հետևաբար, A-ն А է և չի կարող 

ոչ А լինել։ Միայն այդ սկզբունքը բավական է արտածելու համար ողջ թվա-

բանությունը, երկրաչափությունը, ուրեմն և, հետևաբար, մաթեմատիկայի բո-

լոր սկզբունքներըa^t Բայց մաթեւէատիկայի մեջ նույնության օրենքն արտա-

հայտում Է նաև սիմետրիայի սկզբունքը նրա առավել ընդհանուր, վերացա-

կան տեսքով, քանի որ այնտեղ սիմետրիան պատկերացվում Է որպես նոլյ-

նաբար իրեն հավասար օբյեկտի օրինաչափ շարժում, այլ կերպ ասած՝ օբյեկ-

տի ան շարժումների կամ փոխակերպումների միագումար, որոնք նրան հա-

մատեղում են ինքն իր հետ։ 

Ս՛իմետրիայի հատկությունները վերլուծելիս տեղափոխումը, պտույտը և 

հայելային արտացոլումը դիտվում են որպես շարժման պարզագույն ձևեր։ 

Դրանք կոչվոսէ են սիմետրիայի փոխակերպումներ։ Այստեղ խոսքը մաթեմա-

տիկական շարժման մասին Է։ Օբյեկտը (մաթեմատիկական օբյեկտը) շարժ-

վում Է ոչ թե այն պատճառով, որ ունի փոփոխման ներքին մղում, այլ այն 

պատճառով, որ նրան շարժման մեջ Է դնոս/f մարդկային մտա՛ծողությունը, 

զուգորդություններ կատարելով և նրանից ստեղծելով հա մ ակա րգ֊^կառո լց-

վածքներ։ Այդ շարժման կարևոր հատկությունն այն Է, որ տեղափոխումների 

կամ փոխակերպումների պրռցեսոլւէ օբյեկտը մնում Է ինքն իրեն հավասար։ 

Օբյեկտի հասկացությունը, որն օգտագործվում Է մաթեմատիկայի մեջ, 

մի վերացություն Է, որին հանգում են օբյեկտիվ իրականության իրերի կամ 

երևույթների որոշակի, տվյալ դեպքում ոչ Էական, հատկություններից վերա-

նալու միջոցով։ Սակայն նույնիսկ մաթեմատիկայի մեջ մաքուր նույնության 

հասկացությունն անվերապահորեն ընդունելի չէ, քանի որ «A-ն A էտ> պնդումը 

իրի կամ առարկա յի վերաբերմաւէբ ավելին չէ, քան դատարկ կրկնաբանու-

թյուն։ Հենց դա նկատի ունի Լ. Վիտգենշտայնը, երբ գրում է, «երկու առար-

կաների մասին ասել, որ դրանք նույնական են, անիմաստ է, իսկ մեկ առար-

կայի մասին ասել, որ նա նույնական է ինքն իրեն, նշանակում է ոչինչ չա-

սել»6։ 

A = A սկզբունքի մետաֆիզիկական մեկնաբանությունը հիմնված է առար-

կայի՝ որպես կամայական բնույթի օբյեկտի, պարզունակ ըմբռնման վրա։ 

Այնինչ տրամաբանության մեջ այդ հասկացության հարաբերականությունն 

այն գործոններից է, որոնք սահմանափակում են A = A բանաձևի կիրառելիու-

թյան ոլորտը7։ Մ ա թեւք ատ իկա յի մեջ օբյեկտի հարաբերականության խնդրի 

լուծումը թույլ է տալիս ի հայտ բերել հասկացությունները խստիվ կերպով 

ճշգրտելու հնարավորության սահմանները և վերջին հաշվով ինչ-որ չափով 

որոշել դրանց տրամաբանական ձևայնացման շրջանակները։ Այդ խնդիրը, 

5 «Полемика Г. Лейбница и С. Кларка», Л., I960, сгр. 40. 
6 Л. В и т г е н ш т е й н , Логико-философский трактат, М., 1958, стр. 76. 
7 «Философская энциклопедия», т. 1, М , 1960, стр. 8. 



ինչպես և նույնության սկզբունքի հիմնավորումն ընկած են ձևական մտածո-

ղության ոլորտից դուրս։ РпЛ նույնության պրոբլեմը պատկանում է մետա-

տեսոլթյան և փիլիսոփայության բնագավառին։ 

Որպես փիլիսոփայական պրոբլեմ նույնության պրոբլեմը հիմնավորապես 

մշակվել է հեդելյան տրամաբանության մեջ*. 

Մաթեմատիկան իմացության միակ բնագավառն է, որտեղ թույլա-

տրվում է մաքուր կամ բացարձակ9 նույնության, հետևաբար, նաև բացարձակ 

սիմետրիայի գոյությունը, Դրանով է բացատրվում ոչ միայն մաթեմատիկա-

կան կառոլցվա ծքների ծայրահեղ վերացականությունը, այլև նրանց զարմա-

նալի կուռ լինելը ե. հստակությունը։ Մաթեմատիկան իրավամբ կարող է կոչ-

վել սիմետրիայի թագավորություն, իսկ «մաթեմատիկական մտածողության 

գործունեության ցուցադրման համար հազիվ թե կարելի լինի գտնել որևէ 

ավելի լավ բան, քան սիմետրիան»™, Ո՛չ բնության մեջ և ոչ էլ իմացության 

մեկ այլ բնագավառով սիմետրիան երբեք չի Հանդիպում այդպիսի մաքուր, 

հստակ ձևովI 

Սակայն մաքուր նույնության (և բացարձակ սիմետրիայի) հասկացության 

վրա հենվելը մաթեմատիկական մտածողության վրա դնում է որոշակի սահ-

մանափակումներ, որոնք ներկայանում են նույնության օրենքի կողմից մա-

թեմատիկայի վրա դրվող արգելքների ձևով. 

Առաջին սահմանափակոսէր կամ «արգելքը» արտահայտվում է հակա-

սության օրենքի միջոցով, որն արգելում է հակասությունները մտածողության 

մեջ։ Հև գելի մոտ այդ օրենքը հանդես է գալիս որպես նույնության մասին 

դրույթի մեկ ուրիշ արտահայտություն, որպես նրա բացասական ձև՝ «A-ն 

չի կարող միևնույն ժամանակ լինել A և ոչ-А», —և կոչվում է դրույթ հակա-

սության մասին։ Արիստոտելի ու Լայբնիցի մոտ հակասության և նույնության 

սկզբունքները չեն տարբերվում. Հակասության սկզբունքը հարաբերական 

ինքնուրույնություն ստացավ մի փոքր ավելի ուշ՝ մաթեմատիկական տրամա-

բանության զարգացման կապակցությամբ. Սակայն դժվար չէ նկատել, որ 

ցանկացած մեկնաբանության դեպքույք այդ սկզբունքը հանդես է գալիս որ-

պես հակասությունների արգելք՝ մտածողության մեջ։ 

Այդ դրույթն առանձին հետաքրքրություն է ձեռք բերում առավելապես 

այն հարցի կապակցությամբ, թե մաթեմատվւկայի մեջ ինչպիսի տեղ է դրա֊ 

վում սիմետրիայի հասկացությունըt Ինչպես մատնանշվեց, մաթեմատիկա\ի 

մեջ սիմետրիայի սահմանման ժամանակ որպես հիմք է ծառայում նույնու-

թյան հա՛սկացությունը։ Բայց սիմետրիայի հետ միասին այստեղ որպես զուտ-

բացասական հասկացություն հանդես է գալիս նրա հակոտնյան՝ ա սիմետ-

րիան։ 

Մաթեմատիկայի մեջ ասիմետրիան սահմանելիս որպես ելակետ ծառա-

յում է հակասության հասկացությունը։ Սակայն այստեղ մենք այդ հարցի 

8 Г е г е л ь , Наука логики, т. 2, AI, 1971, стр. 29. 
9 Բացարձակ տերմինը այստեղ և հետագայում գործածվում է որևէ այլ հասկացության 

նկատմամբ անհարաբերականության իմաստով> Տվյալ դեպքում բացարձակ նույնությանո 
նշանակում է մաքուր նույնություն, որը անհարաբերական է զանազանության, տարբերության, 
հակադրության և հակասության նկատմամբ։ 

1° Г. В е й Л Ь , նշվ. աշխ., էշ 160, 1 7 



քննությ՛ամբ չենք զբաղվի, քանի որ Հարկ կլիներ քննել նաև նույնության, 

զանազանության, Հակասության և այլ հա՛սկացությունների կապը սիմետրիա-

յի, դիսիմետրիայի, ասիմետրիայի Հասկացությունների հետ։ Նշենք .միայն, 

որ մաթեմատիկայում Հակասություն Հասկացությունը բացարձակ ասիմետ-

րիային Համադրելը միանգամայն օրինաչափ է։ Ավելին, ասիմետրիան միշտ 

Հանդես է դալիս որպես Հակասություն, որը դրսևորվում է նույնորեն իրեն 

հավասար օբյեկտի ներսում (սիմետրիան պարունակում է ասիմետրիա, իսկ 

նույնությունը ներքնապես Հակա՛սական է)։ Մաթեմատիկայի մեջ ասիմե՛տ-

րիայի գաղափարը որոշակի դեր է խաղում, որը չի կարելի անտեսել, ինչպես 

որ չի կարելի անտեսել Հակասության Հասկացությունը մաթեմատիկայի մեջ 

նույնության սկզբունքի տեղը որոշելիս։ Այդ տեղը առավել ցայտուն կերպով 

ի Հայտ է գալիս այն արգելքների կապակցությամբ, որոնք մաթեմատիկայի 

վրա դրվում են նույնության օրենքի կողմից։ Այդ արգելքներից մեկի մասին 

(Հակասությունների արգելքը մտածողության մեջ) արդեն վերը ասվեց։ Մյուս 

արգելքը, որ քննության կարիք ունի, դարձյալ ի Հայտ է գալիս մաթեմատի-

կական իմացության յուրահատկության կապակցությամբ, որը որոշվում է 

մաքուր կամ բացարձակ նույնության Հասկացության կիրառման ոլորտում։ 

Հստ Հեգելի, մաթեմ ատիկան էության իմացության առաջին աստիճանն է, մի 

մակարդա՛կ, որտեղ էությունը երկատված չէ, ուստի և զուրկ է որոշակիությու-

նից, որտեղ էությունը Հանդես է գալիս որպես զուտ նույնություն11 ։ 

Այստեղ Հարկ է Հիշել, որ մաթեմատիկայի մեջ պարզագույն Հասկացու-

թյունները, ինչպես օրինակ, միավորի կամ գումարման սաՀմանելու բոլոր 

փորձերն անխուսափելիորեն Հանգեցնոսէ են կրկնաբանության։ Այնինչ, ունե-

նալով միավորի և գումարման Հասկացոլթյունները, կարելի Է կառուցել թվե-

րի բնական շտրքը։ Բայց ի՛՛նչ Է միավորը։ Այդ հասկացությունը սահմանելու 

ամեն մի փորձ (Ջ- Պեանո, Ն. Վիներ և այլն) հանգեցնում Է միևնույն ար-

դյունքին՝ «միավորը միավոր Է» կամ «գումարումը գումարում Է» և ոչ ավելին։ 

«A-ն А Է» նույնության օրենքը թույլ է տալիս А օբյեկտի միայն մեկ 

կողմի միաժամանակյա քԱնոլթյոմւ։ Ունենալով A-ն, մենք կարող ենք կա-

ռուցել մաթեմատիկան, բայց այդ A-ի սահմանումը կլաք նրա կառուցվածքի ի 

հայտ բերոսէը մի հարց է, որը մաթեմատիկայի իրավասությունից դուրս է։ 

Այդ «արգելքի» խախտումը Հանգեցնում է երկու ծայրաՀեղոլթյուններից մեկն 

ու մեկին՝ կա՛մ կրկնաբանության, կա՛մ Հակասության, այսինքն այնպիսի 

իրավիճակի, երբ երկու Հակադիր պնդումները միաժամանակ Հանդես են գա-

լիս որպես ճշմարիտ։ 

Կրկնաբանությունը պարոլնակոսГ է տրամաբանական շրջան, որը բա-

ցարձակ սիմետրիայի արտահայտություն է։ Իսկ հակասությունը մաթեմատի-

կայի մեջ, ինչպե՛ս նշվեց, հակադրվում է բացարձակ ասիմետրիայի հասկա-

ցությանը։ 

Ինչպես Հայտնի է, մաթեմատիկայում Հակասությունը նշանակում է խա-

թարում, սխալ և ընկալվում է որպես աղետ կամ, լավագույն դեպքում, ան-

բարեՀաջոզոլթյան նշան։ Մաթեմատիկական տեսությանը ներկայացվող առա-

ջին պաՀանջը՝ անՀակասականոլթյունը12, ն՛երկայացվում է ընդհանրապես 

11 Г е г е л ь , նչվ. աշխ., էշ 23։ 
12 Ձևական տեսության հակասականության դեպքում նրա միշոցներով կարելի է ապացու-

ցել ցանկացած պնդումը, որի հետևանքով տեսությունը կորցնում է իր իմացական արժեքըt 



մտածողության մաթեմատիկական եղանակին, Մաթեմատիկայի առանձին 

մասերում կամ հատվածներում երևան եկող հակասությունները . սովորաբար 

կոչվում են պարադոքսներ կամ անտինոմիաներ. Քանի որ այստեղ մեզ հե-

տաքրքրում են հատկապես պարադոքսները, այսինքն այն հակասությունները, 

որոնցից հնարավոր չէ ազատվել սովորական եղանակներով, համառոտակի 

քննենք դրանք. 

Մաթեմատիկայի մեջ պարադոքսներն ի հայտ են եկել նրա բուռն ծաղկ-

ման շրջանում՝ մ. թ, ա. V ղ., երբ երկրաչափությունը ճշգրիտ դեդուկ տիվ գի-

տություն դառնալու հետ մեկտեղ արվեցին երկու պարադոքսալ հայտնագոր-

ծություններ, քառակուսու անկյունագծի և նրա կսղմփ անհամատեղելիությունը 

և էլեացիների դպրոցի պարադոքսները (այսպես կոչված Զենոնի ապորիա֊ 

ները )։ 

XVII—XVIII դդ. անվերջ փոքրերի հաշվի հայտնադործումից հետո մա-

թեմա՛տիկոսները կիրառեցին նրա մեթոդները, առանձնապես չմտահոգվելով 

այն մասին, թե որքանով են անսասան այդ հաշվի հիմքերը։ Սակայն XIX դ. 

սկզբին այդ հիմքերի անկայունության պարզելը հանգեցրեց մաթեմատիկայի 

երկրորդ ճգնաժամին։ 

Որքան էլ տարօրինակ է, նոր ճգնաժամը վրա հասավ այն ժամանակ, երբ 

մաթեմատիկոսներն անալիզի և ֆունկցիաների տեսությունը հաջողությամբ 

թվա բանացնելուց հետո այնքան ՛էին համոզված նրա հիմքերի անսասանության 

մեջ, որ այն ժամանակվա առաջատար մաթեմատիկոսներից մեկը՝ Պ ուանկա-

րեն, հայտարարեց (1900), թե մաթեմատիկան արդեն ձեռք է բերել միանգա-

մայն ամուր և հուսալի հիմք, «որ այժմ մաթեմատիկայի մեջ մնում են միայն 

ամբողջ թվերը կամ ամբողջ թվերի վերջավոր և անվերջ համակարգերը» և որ 

«Մաթեմատիկան ամբողջությամբ թվաբանացված է։ Մենք այսօր կարող ենք 

ասել, որ ձեռք է բերված բացարձակ խստությունյ>13: 

Սակայն բազմությունների տեսության մեջ երևան եկած պարադոքսները 

պատճառ դարձան մաթեմատիկայի հիմքերի երրորդ ճգնաժամի, որը մաթե-

մատիկայում չի հաղթահարված մինչև օրս: 

Ո՞րն է պարադոքսների պատճառը, որոնց վերացման պրոբլեմը մաթե-

մատիկոսներին ստիպում է կրկին ու կրկին դիմել իրենց գիտության հիմ-

քերին։ 

Պ ո լան կա րեն պարադոքսների պատճառը համարում էր ոչ֊պրեդիկատիվ 

սահմանումները։ Վ՛երջիններս համարվում են արատավոր (circular), քանի 

որ այն, ինչ նրանց մեջ սահմանվում է, մասնակցում է սեփական սահման-

մանը։ Պարադոքսների պատճառին, ըստ էության, նույն բացատրությունը 

տվեց նաև Բ. Դասելը, արատավոր շրջանի իր սկզբունքոսՏ. «ոչ մի համա-

խումբ,— գրել է նա,— չի կարող պարունակել այնպիսի տարրեր, որոնք սահ-

մանվում են միայն այդ համախմբի տերմիններով, ինչպես նաև այնպիսի 

տարրեր, որոնք ներառում կամ ենթադրում են այդ համախումբը»14։ Մաթե-

մատիկայի (և տրամաբանության) մեջ հասկացությունների ոչ-պրեդիկատիվ 

կազմավորման արգելման երկու առաջին և ամենաականավոր կողմնակից-

1 3 H. P o i n c a r e , Du rOle de l'lntuitlon et de la log ique en raatheraatiques, 
C. R. du 1Гше Congr . Intern, des Math. Paris, 1900, p. 200—202. 

С. К л II ни, Введение в метаматематику, М„ 1957, стр. 444. 



հերի՝ Պուանկարեի և Ռասելի ոչ-պրեդիկատիվոլթ յան կոնցեպցիաներում հե-

տագայում հայտնաբերված տարբերություններն ավելի շուտ վերաբերոսէ են 

•այն հ՛արցին, թե որտեղ Է այն սահմանը, որը միմյանցից զատում Է կործա-

նարար և անմեղ ոչ֊պբեդիկատիվ սահմանումները15< Մեզ համար այստեղ 

կարևոր Է մեկ Ուրիշ հարց՝ ո՞րն Է ոչ-պրեդիկատիվ սահմանման առաջացման 

պատճառը։ Չէ՞ որ այն հանդես է գալիս ոչմիայն բազմությունների ՛տեսության 

մեջ, այլև ողջ մաթեմատիկայում և առանձնապես անալիզում։ Գուցե պատճառը 

Кարգելքի» խախտման մեջ է, «արգելք», որը մաթեմատիկայի վրա դնում է 

նույնության օրենքը և, հնարավոր է, մաթեմատիկայի ու տրամաբանության 

հիմնավորման պրոբլեմը վերջին հաշվով հանգում է նույնության պրոբլեմին։ 

Համենայն դեպս հարկ է նշել այն բավա՛կան՛ին հետաքրքիր փաստը, որ 

տրամաբանական շրջան պարունա՛կող սահմանումներո՛վ գործողություն կա -

տարելը (իսկ տրամաբանական շրջանը, ինչպես նշեցինք վերը, բացարձակ 

սիմետրիայի դրսևորումներից մեկն է) հանգեցնում է իր հա՛կադրությանը՝ 

հակասության կամ պարադոքսի։ Բացարձակ սիմետրիան առաջ է բերում բա-

ցարձակ ասիմետրիա։ Իսկ բացարձակ սիմետրիան մաթեմատիկայի հիմքում 

է դրվում նույնության օրենքի՝ մաթեմատիկական մտածողության այդ անսա-

սան կանխադրույթի կողմից։ 

Մաթեմ ատիկա յի մեջ ասիմետրիայի հա՛սկացության տեղն ի հայտ Է գա-

լիս նաև անսահմանության հա՛սկացության և նրա հետ կապված պրոբլեմների 

կապակցությամբ։ 

Նշված դժվարությունների (այդ թվում և պարադոքսների) իսկական աղ-

բյոլրը մաթեմատիկոսները տեսնում են նաև անվերջության հասկացության 

ոչ բավարար հիմնա՛վորված ութ յան և դրանից բխող հետևանքների մեջ։ Ան-

վերջության հա՛սկացության հետ մաթեմատիկան գործ ունի իր առաջացման 

հենց սկզբից։ Այդ հասկացությունը մաթեմատիկա յթ համար կենսական Է այն 

աստիճանի, որ նրա հետ չաւէնչվող պրոբլեմները դադարում են բուն իմա՛ստով 

այդպիսին լինելուց և վերածվում են փաստերի տրիվիալ արձանագրման։ 

Ավելին, առանց անվերջության կիրառման մաթեմատիկան ընդհանրապես 

կդադարեր գիտություն լինելուց։ Չ Է" որ գիտելիքը գիտոլթյոմւ Է դառնում 

միայն այն ժամանակ, երբ այն դուրս Է գալիս վերջավորի սահմա՛ններից։ Դա 

առանձնապես վերաբերում Է մաթեմատիկային։ Առանց չափազանցության 

կարելի Է ասել, որ մաթեմատիկայի նոր հիմնավորման տարբեր փորձերը 

նշանակալից չափով կախված են այն մոտեցումից, որը ցուցաբերվում Է ան-

վերջության պրոբլեմի ն՛կատմամբ։ Իսկ վերջինիս հիմնավորման պրոցեսի 

կարևորագույն փուլերն ուղեկցվել են անվերջության մասին եղած կոնցեպ-

ցիաների արմատական վերանայմամ՛բ16։ 

1 5 А. Փ р е н к е л ь, И. Б а р - Х и л е л , Основания теории множеств, М., 1966, 
стр. 214. 

16 Մաթեմատիկայի հիմքերի ճգնաժամերն այսպես թե այնպես կապված են եղել անվեր֊ 
շության հասկացության հետւ Այսպես, աոաջին ճգնաժամը (Զենոնի պարադոքսները)), ինչպես 
նշվեց վերևում, կապված Էր անվերջ փոքր մա՛սերից վերջավոր մեծությունների կառուցման 
փորձերի հետ։ Երկրորդ ճգնաժամը կապված Է անվերջ փոքրերի անալիզի հիմնավորման ե 
ակտուալ անվերջության հա՛սկացության չափազանց լայն օգտագործման հետ։ Երրորդ ճգնա-
ժամը, որը կապված Է բազմությունների տեսության մեջ պարադոքսների երևան գալու հետ, 
ինտոլիցիոնիսաների կարծիքով առաջացել Է այն պատճառով, որ մաթեմատիկայի ուրիշ ոչ մի 



Անվերջություն հասկացությունը ինքնին, իր ներքին հակասական բնոլյ֊ 

թի պատճառով՝՝' մաթեմատիկայում դժվարություններ է առաջ բերում, Իսկ 

վերջավոր համախմբերի համար մշակված միջոցների օգնությամբ անվեր֊ 

ջոլթյան հետ վարվելու միտումը մաթեմատիկայի մեջ ծագող դժվարություն֊ 

ների աղբյուրն է, որը, Վայլի կարծիքով, ավելի խոր հիմք ունի, քան Ռասելի 

առաջարկած արատավոր շրջանի սկզբունքը. 

Եվ այսպես, նույնիսկ մաթեմատիկայի մեջ, որն իրավամբ կարող է կոչ֊ 

վել սիմետրիայի թա քավորություն, ասխքետրիային որոշակի տեղ է հատկաց֊ 

վոլմ, Դա ի հայտ է գալիս պարադոքսների կապակցությամբ, որոնք չի կա-

րելի համարել թյուրիմացություններ կամ թույլ տրված սխալների ուղղակի 

հետևանք. 

Վերը մատնանշեցինք պարադոքսների առաջացման երկու հնարավոր 

պատճառ՝ հասկացությունների ոչ-պրեդիկատիվ սահմանովը և ներքնապես 

հակասական այնպիսի հասկացության լայն կիրառումը, ինչպիսին անվերջու-

թյունն է (նրա հետ կապված խնդիրների հետ միասին)՝6, առանց որի մաթե-

մատիկային Ապառնում ՚ I ; վիթխարի կրկնաբանության վերածվելու վտանգը։ 

Բայց, հնարավոր է նաև, որ այգ պատճառներն ավելի խորն են, որ մաթեմա-

տիկայի հիմնավորման պրոբլեմը հանգում է մի կողմից նույնության, իսկ 

մյուս կողմից՝ հակասության պրոբլեմին, որն ըստ էության նույն պրոբլեմի 

մյուս կողմն [է։ 

Նույնության օրենքը մաթեմատիկայով դնում է բացարձակ նույնության 

հասկացությունով (և բացարձակ սիմետրիայի) գործողություն կատարելու 

պահանջ։ Այդ պահանջի խստությունն արտահայտվում է այն արգելքների մեջ, 

որոնք մաթեմատիկական մտածողության վրա դրվում են այդ օրենքի կողմից, 

որն արգելով է ոչ միայն հակասությունները մտածողության մեջ, այլև պա-

հանջով է А օբյեկտի միայն մեկ ասպեկտի միաժամանակյա քննությունը. 

Կարելի է մատնանշել ևս մեկ արգելք, որը մաթեմատիկայով դնում է 

նույնության օրենքը. Դրա համար հարկ է էքսկուրս կատարել ֆիզիկայի բնա-

գավառը1 Մինչև թույլ փոխազդեցությունների ժամանակ զույգության սկզբուն-

քի խախտման հայտնաբերումը (1956) կար այն կարծիքը, որ տարածությունը 

սիմետրիկ է, քանի որ ֆիզիկայի ոչ մի օրենք չէր արտահայտում ձախ և աջ 

կողմերի միջև որևէ ներքին տարբերություն. Զույգության պահպանման օրենքի 

խախտումը վերջ դրեց այդ համոզմանը։ Այժմ հայտնի է, որ հայելային ար֊ 

տացոյոՎները փոխով են տարածության կառուցվածքը կամ, խեստ ասած, 

ֆիզիկական ավտ՚ոմորֆիզմների խումբը, ի տարբերություն մաթեմատիկա-

կան ավտոմորֆիզմների խմբի, որն այդպիսի արտացոլում չի պարունակում։ 

Այսպես, սիմետրիայի ոչ մի գործողությամբ չի կարելի կվարցի ասիմետրիկ 

աչ բյուրեղը վերածել ձախի կամ աջ ձեռքը՝ ձախի, քանի որ այդ փոխդասա-

վորությունը բացարձակ բնույթ է կրով. 
Եթե ենթադրենք, որ մաթեմատիկական А օբյեկտը նույնպես կարող է 

բնագավառում Անվերջությունը չի կիր աոփել այդպես լայնորեն և այդքտսն անսահմանափակ 
կերպով, Г. И. Р у з а в н н , О природе математического знания, М.. 1968, стр. iJO. 

17 ՛Անսահմանը հակասություն է, որն ի հայտ է գալիս կեցության ոլորտում», ГвГвЛЬ. 
նշվ. աշխ., էշ 66• 

18 Օրինակ, ընդհատունոլթյան և անընգմիշության պրոբլեմը՝ մաթեմատիկայի հիմքերի 
այգ շաւո հին պրոբլեմը։ 



ներկա լացվել որպես աջ A և ձախ A, ապա կարող ենք ասել, որ աջ А-Ь հա-
վասար չէ ձախ A-ին, այսինքն՝ նույնության օրենքը ճիշտ է միայն հայելային 
արտացոլմամբ. համատեղելի կամ սիմետրիկ օբյեկտների համար 

Նույնը կարելի է ասել նաև բացառված երրորդի սկզբունքի մասին, ինչ-որ 
մի բան А է) կամ А չէ, երրորդը չի տրված։ Դժվար չէ նկատել, որ այս սկըզ-
բոլնքը ևս ճիշտ է միայն սիմետրիկ A-ի դեպքում, քանի որ հակառակ դեպքում 
A-ն կլինի կամ աջ А, կամ ձախ А, և որպես այդ .հակադրության հիմք հանդես 
կղա A-ն՝ հենց այն երրորդը, որը պետք է բացառվի։ 

Այսպիսով, նույնության օրենքն արգելում է ոչ միայն հակասությունները 
մտածողության մեջ և А օբյեկտի ավելի քան մեկ ասպեկտի միաժամանակյա 
քննությունը, այլև արգելում է ասիմետրիկ և դիսիմետրիկ օբյեկտներով գոր-
ծողություն կատարելը։ Այդ օրենքը խստիվ ձևով ուսումնասիրվող օբյեկտին 
պարտադրում է բացարձակ սիմետրիկություն և կառուցվածքայնությունից 
զուրկ բնույթ։ Ուստի բնության մեջ նկատվող ա ջութ յան ֊ձախ ութ յան կամ 
էնանտիոմորֆիզմի երևույթը մաթեմատիկայի մեջ գտնում է զուտ ձևական ար-
տահա յտություն։ 

էնանտիոմորֆիզմի երևույթը փիլիսոփայական մեծ նշանակություն ունի, 
որովհետև այստեղ խոսքը մատերիայի այնպիսի հակադրությունների մասին 
է, որոնք, ըստ երևույթին, ունեն համընդհանուր նշանակություն, «քանի որ 
բնության ցանկացած օբյեկտը կա՛մ D է, կա՛մ Լ, կա՛մ միաժամանակ D և Ն։ 
այսինքն սիմետրիկ է։ Բնության մեջ այլ օբյեկտների գոյության մասին ոչինչ 
հայտնի չէя20։ Յու. Ոլրմանցևի այս պնդման հետ կարելի է համաձայնել, սա-
կայն ոչ-մեծ ճշգրտում մտցնելուց հետո միայն։ Բնության մեշ եղած ցանկա-
ցած օբյեկտ ասելով նա, հավանաբար հասկանում է անշարժ օբյեկտը, քանի 
որ շարժվող օբյեկտը կարող է ունենալ երկուսից ավելի մոդիֆիկացիա, որը, 
թեկուզև ղոլտ ձևականորեն արտացոլվում է մաթեմատիկայի մեջг 

Մաթեմատիկայի մեջ աջը և ձախը (ինչպես և ցանկացած հակադիր մե-
ծություններըյ, ըստ երևույթին, կարելի է նշանակել -ք- և — նշաններով։ Այս-
պես, աջ A-ն հանդես կգա որպես - 4 - A կամ դրական A, ձախ A-ն՝ որպես 
— А» կամ բացասական At Ընդ որում, այստեղ դրականը և բացասականը (Гհա-
կադրության կողմերն են, որոնք ինքնուրույն են դարձել», aդրանք հակադրու-
թյան բացարձակ մոմենտներն ենայսինքն -ք~ կտմ — նշանը ներմուծվում 
է դրսից և չի փոխոս! A օբյեկտի կառուցվածքը։ 

Եթե տարածության մեջ A օբյեկտի նկարագրության ժամանակ հաշվի 
առնենք ։;չ միայն կոորդինատների դեկարտյան համակարգի X, y, Z երեք կոոր-
դինատները, այլև նրանց նշանները, ապա հնարավոր կդառնա օբյեկտի ոչ 
թե երկու, այլ ութ մոդիֆիկացիա. 

+ + + А , + + - А , + А , - + + А , 

А , + А , - + + А , + А ; 

19 Հայելակերպ համատեղելի օբյեկտները հաճախ անվանում են ոչ դիսիմետրիկ օբյեկտ-
ներլ Մենք դրանք անվանում ենք սիմետրիկ, տարբերելով դիսիմետրիկ (այսինքն՝ հայելակերպ 
ոչ համատեղելի J օբյեկտներիցէ 

2 0 Ю. А. У р м а н ц е в . О философском и естественнонаучном значении некото-
рых проявлений правизны и левизны в живой природе («О сущности жизни», М., 
1964). 

21 Г е г е л ь , նշվ. աչխ., Էշ 48։ 



այսինքն A օբյեկտը կարող է գտնվել կոորդինատային համակարգի ութ հատ-

վա ծամ ասերից մեկում2*։ 
Մաթեմատիկայի մեղ աջ-ձախ կամ գրական-բացասական A-երի չորս 

զույգերի միջև եղած տարբերությունը վերանում է, քանի որ համապատաս-
խան փոխակերպումներից հետո բոլոր զույգերը հանդես են գալիս որպես 

A կամ — At Սակայն ֆիզիկայի և առանձնապես տարրական մասնիկների 
ֆիզիկայի մեջ այգ տարբերություններն արդեն հնարավոր չէ անտեսել (օրի-
նակ, նեյտրինոյի չորս տիպերի դեպքում)։ Այդ տարբերությունները չի կարելի 
հաշվի չառնել նաև կենսաբանության մեջ, որտեղ միևնույն մոլեկուլը կարող 
է գոյություն .ունենալ \(—), \(-{-), d(—) և ճ(-\-) չորս մոդիֆիկացիաներում: 
Ընդ որում, այդ փոխդասավորություններում եղած տարբերությունները ներ-
քին րնոլյթ են կրում և դրանք չի կարելի «հանել փակագծերիցս կամ բուն 
օբյեկտի սահմաններից,, ինչպես դա տեղի է ունենում մաթեմատիկայի մեջ։ 
Այլ խոսքով ասած, երկրաչափական ավտոմորֆիղմների խ՛ումբն ավելի լայն 
է ֆիզիկական ավտոմ որֆիզմների խմբից և պարունակում է արտացոլում։ 
Կ՜արելի է ասել, որ այդ երրորդ արգելքը, որը մաթեմատիկան դարձնում է 
սիմետրիայի թագավորություն, մտածողության մաթեմատիկական ձևի, մա-
թեմատիկական տեսությունների ու համակարգերի համար ապահովում է ոչ 
միայն ծայրահեղ վերացականություն, այլև ընդգրկման արտակարգ համընդ-
հանրություն և լայնություն, որին չի կարող հավակնել իմացության ուրիշ ոչ 
մի բնագավառ։ 

Այսպիսով, մաթեմատիկական իմացության մեջ սիմետրիայի դերը դըժ-
վար է գերագնահատել։ Այգ հա՛սկացությունն ընկած է մաթեմատիկական 
մտածողության հիմքում և որոշում է նրա յուրահատկությունը։ Միևնույն ժա-
մանակ, եթե մաթեմատիկան ընդունենք որպես մաքուր սիմետրիայի բնա-
գավառ, որը չի պղտորված ասիմետրիայի կողմից, ապա նա կվերածվի «վիթ-
խարի կրկնաբանությանա, որովհետև իր ամենահետաքրքիր արդյունքներով, 
ինչպես և զարգացմամբ պարտական է հատկապես ա սիմետրիային։ Իհարկե, 
կոնկրետ մաթեմատիկական տեսություններում• ասիմետրիան (ինչպես և հա-
կասությունը) ընկալվում է որպես բացարձակ բացասական մի բան, քանի 
որ ձևական ֊տրամաբան ական տեսակետից այն նշանակում է բուն տեսության 
կործանում։ Բայց արտաքին գնահատման տեսակետից հենց այդ հասկացու-
թյանն է բաժին ընկնում ձևական մտածողության սահմանների կարգավորիչի 
դերը։ Այդ հասկացությունը հակասության ձևով երևան է գալիս ամեն անգամ, 
երբ մաթեմատիկան վարձում է դուրս գալ իր սահմաններից։ Եվ թեպետ մա-
թեմատիկական կոնկրետ տեսության մեջ հակասությունն անմիջականորեն 
անլուծելի է և նշանակում է խափանում, սխալ կամ լավագույն դեպքում հան-
դես է գալիս որպես անբարեհաջողոլթյան նշան, այնուամենայնիվ, մաթեմա-
տիկայի զարգացման պատմությունը կարելի է պատկերացնել որպես առաջա-
ցող հակասությունների (պարադոքսների) և ասիմետրիայի հաղթահարման 
պա սէմոլթյոմւ։ 

2 2 X j у , Z կոորդինատների փոխարեն դրել ենք դրանց նշանները, Д - Ь հակադիր զույգերով 
դասավորելով այնպես, որ -1-ով բազմապատկելու դեպքում A-երի վերին քառյակը վերաձվ[, 
ստորին քառյակի և ընդհակառակը։ 



СИММЕТРИЯ и ТОЖДЕСТВО В МАТЕМАТИЧЕСКОМ 
ПОЗНАНИИ 

ИДА А К О П Я Н 

Р е з ю м е 

Современную математику сравнивают с вавилонской башней, стро-
ители которой чем выше возносят это сооружение, тем хуже понимают 
друг друга. Принципом, который дает возможность объединить все раз-
розненные части «вавилонской башни» современной математики на еди-
ной основе, является принцип симметрии. 

Анализ содержания симметрии в его связи с понятием тождества 
позволяет выяснить место и роль этого понятия в системе математичес-
кого знания. Симметрия лежит в основе математического мышления 
вообще, а антипод симметрии — асимметрия — определяет его границы. 


